
KOMUNIKATË PËR SHTYP 

Dritare dhe dyer të reja për shkollën fillore në Kavadar  
 

USAID, si pjesë e Misionit të Shteteve të Bashkuara në Republikën e Maqedonisë 
është duke investuar 3 milionë dollarë amerikanë në renovimin e shkollave në 
mbarë Maqedoninë. Në shkollën fillore "Goce Dellçev" në Kavadar janë 
vendosur dyer dhe dritare të reja. Përfundimi i projektit është festuar me 
ceremoninë e prerjes së shiritit më 4 maj.  
 
"Është e jashtëzakonshme të shihet puna në partneritet mes bashkësisë shkollore 
dhe komunës, së bashku me Projektin për arsim fillor, për të siguruar klimë më të 
mirë mësimore dhe zhvillim të fëmijëve" ka thënë oficeri politik i Ambasadës së 
Shteteve të Bashkuara, Amanda Timko. "Revonimi i shkollave është vetëm një 
pjesë e punës së Shteteve të Bashkuara në  përmirësimin e arsimit në Maqedoni" 
ka cekur ajo.  
 
Komponenta e renovimit e Projektit të USAID-it për arsim fillor e mbështetë krijimin 
e klimës më të mirë për mësim dhe decentralizimin e përgjegjësisë për objektet 
shkollore mbi pushtetet lokale. Projekti punon edhe në drejtim të rritjes së qasjes 
dhe shfrytëzimit të teknologjisë informatike dhe përmirësimit të cilësisë së arsimit 
të matematikës dhe shkencës në shkollat fillore në Maqedoni.  
 
SHËNIM PËR REDAKTORËT: 
Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID është duke implementuar projekte me të cilat krijohen 
vende të punës, zvogëlohet korrupsioni dhe përgatiten studentët e Maqedonisë për 
forcën e punës. Këto nisma e përkrahin tranzicionin e Maqedonisë drejt demokracisë 
stabile. USAID siguron ndihmë ekonomike dhe humanitare për më tepër se 100 shtete. 
Për më tepër informata, ju lutemi vizitoni: http://macedonia.usaid.gov/  
 
 


